
40. Għawdex żmien il-Għid 
 

 

Larinġ misjur, u l-ewwel lewż u naspli, 

għaxqa ta’ qassatat u ġbejniet friski, 

u ful kemm trid, piżelli ħelwa u friska, 

qubbajd u nbid, 

 

U arja safja u mfewħa kollha żahar, 

la sħana u lanqas bard, għoljiet iħaddru 

biż-żara’ mlaħħaq, wilġiet kbar iħammru 

bin-nar tas-silla … 

 

Tama ma’ kullimkien ta’ wċuħ għammiela, 

ta’ sajf mimli bil-frott, qniepen idoqqu 

ir-rebħ tal-ħajja fuq il-mewt u jħabbru 

hena ta’ dejjem. 

 

 

 

 


